
GOUVÈNÈ CUOMO ANONSE KANAL JENERE PLIS PASE $6 BILYON DOLA NAN AKTIVITE EKONOMIK 

NON-TOURIS ANYÈL 

 

Nouvo apèsi sou revni biznis pral ede ogmante plis kwasans ekonomik 

 

Gouvènè Andrew M. Cuomo jodia te anonse ke sistèm kanal Eta New York, yon lyen enpòtan pou komès 

ant eta yo, sipòte plis pase $6.2 bilyon dola chak ane nan aktivite ekonomik non-touris nan eta, daprè 

yon etid ki te pibliye apremidi a.  

 

“Sistèm canal la se yon pati rich nan eritaj eta, e – jan etid sa a te montre - li kontinye ap alimante plizyè 

bilyon dola nan aktivite komèsyal ak sipòte travay toupatou nan Eta New York,” Gouvènè Cuomo te 

deklare. “Nou pral kontinye kenbe ak amelyore sou sistèm sa, asire ke sa rete yon resous ekonomik pou 

ane kap vini yo.”  

Etid la, ki te dirije pa Corporation Canal Eta New York, detaye itilizasyon sa tankou yon enèji renouvlab ki 

jerene nan 27 enstalasyon idwoelektrik ki lokalize nan zòn sistèm kanal la—ase pou alimante enèji nan 

54,000 kay—ak dlo enpòtan pou operasyon nan etablisman rechèch ak devlopman. Etid la egalman te 

detèmine ke Canal yo sipòte 26,472 djòb, $1.6 bilyon dola nan revni pèsonèl, ak $702 milyon dola nan 

revni taks, alafwa dirèkteman ak endirèkteman. 

 

Nan total $6.2 bilyon dola nan aktivite ekonomik non-touris, etablisman endistriyèl itilize dlo sistèm 

kanal la kòm yon faktè pwodiksyon oswa pou trete tankou transfòmasyon, rensaj, oswa refwadisman yo 

te jwenn pou kontribye a pi gwo enpak ekonomik nan tout sektè yo te etidye yo. Enstalasyon sa yo 

depannde dlo kanal la kontribye a yon estimasyon de $4.7 bilyon dola nan revni biznis dirèk chak ane e li 

sipòte plis pase 16,000 djòb, alafwa dirèkteman ak endirèkteman. Anplwaye sa yo touche apeprè $1 

bilyon dola nan salè anyèl ak salè fiks. 

 

Prezidan Thruway Authority ak Canal Corporation Howard P. Milstein te deklare, “Nou te konfime ke 

sistèm Canal la te e li pral kontinye yon pati entegral nan kwasans ekonomik nan pati nò New York. 

Keseswa lap jenere yon enèji pwòp renouvlab idwo-elektrik oswa li bay yon sous dlo fyab pou bwè, 

irigasyon, ak manifakti, Kanal yo kontinye jwe yon wòl enpòtan nan lavi Nouyòkè yo chak jou.” 

Anplis de etid sa a, chif anbakman komèsyal plase tonaj total sou kanal yo nan 2013 a 97,426 tònn—plis 

pase de fwa kantite ki te anbake nan ane 2012. Anplis, yon etid nan ane 2008 te estime enpak ekonomik 

anyèl ki gen rapò a touris te $378 milyon dola.  

 

Chif ak rezilta etid yo la egalman montre enpak ekonomik sistèm kanal la ale odela eta New York. Sistèm 

Canal la, gen lyen inik li ant eta ak òganizasyon entènasyonal dlo, bay antite komèsyal nan eta ak andeyò 

eta avèk kapasite pou voye machandiiz yo nan eta ak nan fwontyè entènasyonal. Anplis, dlo kanal la 

itilize pou fè pwodui agrikòl lokal ak lòt pwodui komèsyal ki anbake toupatou nan mond lan.  

 

Direktè Egzekitif Thruway Authority ak Canal Corporation Thomas Madison te deklare, “Anpil moun 

konen sistèm kanal la pou istwa rich li, lwazi bato klas mondyal oswa monte bisiklèt nan zòn santye 

canalway. Pandan wòl enpòtan yo ap kontinye menm jan yo te fè pou preske de syèk, etid sa ilistre kijan 

rezidan yo ki nan pati nò eta, endistri ansanm avèk biznis yo konte sou kanal la jou apre jou, e ba nou 

enfòmasyon pou ede nou menm plis elaji enpak ekonomik li ki deja enpòtan.” 

 

Canal Corporation Direktè Brian U. Stratton te deklare, “Pandan ke yo te obsève kanal New York yo 

pandan lontan tankou sistèm transpòtasyon revolisyonè ki te ede mete ‘Empire’ nan ‘Empire State’, 

kounye a nou wè vwa navigab istorik sa ap toujou sèvi tankou yon motè nan pati nò eta preske 200 ane 

apre, nan fason ways DeWitt Clinton vrèsanblableman pa t janm vizyone. Itilite kanal la kapab elaji 

konsiderableman odela wòl tradisyonèl li nan ekonomi New York. Etid sa konfime travay ekip angaje nou 

an te fè, e li pral kontinye jenere, enpak pozitif ki ale byen odela touris ak lwazi ak avantaj rekreyasyon 

enpòtan kanal la.” 

 

Nèf sektè endistri ki itilize kanal yo te idantifye epi etidye an detay pou detèmine alafwa benefis 

ekonomik dirèk ak endirèk ki derive nan itilizasyon dlo ak distans a sistèm lan. Yo se: enstalasyon 

endistriyèl, rechèch ak devlopman, agrikilti, karyè ak min, apwovizyonman dlo piblik, dechè plant 

enèjetik, teren gòlf, navigasyon, ak plant idwoelektrik. Chif $6.2 bilyon dola reprezante montan brit revni 

biznis pou tout nèf sektè yo ki te egzamine, enkli pri pou mendèv ak materyèl, ansanm avèk pwofi biznis. 

 

Etid la te prepare pa Clough Harbour & Associates, avèk asistans acobs Civil Consultants and A. Strauss-

Wieder, Inc., ki itilize modèl IMPLAN ki rekonèt nasyonalman. Modèl antre chif anplwa dirèk nan yon 

matris strikti ki stimile relasyon ant tout sektè yo nan yon ekonomi rejyon, jenere valè tankou travay 

dirèk, total travay, revni pèsonèl total, revni taks, ak enpak ekonomik total.  

 

Sistèm Canal New York te kenbe ak opere pa New York State Canal Corporation, yon filyal New York 

State Thruway Authority depi 1992, lè lejislasyon e ta te transfere Sistèm Canal la soti nan New York 

State Department of Transportation a Thruway.  

 

Pou wè etid la okonplè, vizite: http://www.canals.ny.gov/economic-benefit-report.pdf 

